
PRAVILNIK
O IZMJENAMA I DOPUNAMA PRAVILNIKA O POREZNOJ 

REZIDENTNOSTI*

(“Službene novine Federacije BiH”, broj 21/24)

Član 1.

U Pravilniku o poreznoj rezidentnosti (“Službene novine Federacije BiH”, br. 33/22 i 89/22) u članu 1. stav
(1) na kraju stava briše se tačka i dodaju riječi: “i u druge svrhe propisane ovim pravilnikom.”

U stavu (2) obrasci: “Zahtjev za izdavanje potvrde o rezidentnosti fizičkih lica (Obrazac ZCOR – 101) i
Zahtjev za izdavanje potvrde o rezidentnosti pravnih lica (Obrazac ZCOR-103)” zamjenjuju se novim obrascima,
obrasci “Potvrda o rezidentnosti fizičkih lica (Obrazac COR-102) i Potvrda o rezidentnosti pravnih lica (Obrazac
COR-104)” zamjenjuju se novim obrascima: “Potvrda o rezidentnosti fizičkih lica (Obrazac COR-102 (A)), Po-
tvrda o rezidentnosti fizičkih lica (Obrazac COR-102 (B)), Potvrda o rezidentnosti fizičkih lica (Obrazac COR-
102 (C)), Potvrda o rezidentnosti pravnih lica (Obrazac COR-104(A)), Potvrda o rezidentnosti pravnih lica
(Obrazac COR-104(B)), Potvrda o rezidentnosti pravnih lica (Obrazac COR-104(C))” koji se nalaze u prilogu
ovog pravilnika i čine njegov sastavni dio.

U stavu (3) Uputstva: “Anex 1. Uputstvo o popunjavanju Zahtjeva za izdavanje potvrde o rezidentnosti fi-
zičkih lica (Obrazac ZCOR – 101), Anex 2. Uputstvo o popunjavanju Zahtjeva za izdavanje potvrde o rezident-
nosti pravnih lica (Obrazac ZCOR – 103)” zamjenjuju se novim Uputstvima koji se nalaze u prilogu ovog
pravilnika i čine njegov sastavni dio.

Član 2.
Član 20. mijenja se i glasi:
“Član 20.
(Potvrda o rezidentnosti)
(1) Potvrdu o rezidentnosti izdaje Porezna uprava na zahtjev lica, u svrhu ostvarivanja prava prema Ugovoru

o izbjegavanju dvostrukog oporezivanja i u svrhu dokazivanja statusa rezidentnosti u Bosni i Hercegovini – Fe-
deracija Bosne i Hercegovine.

(2) Potvrda o rezidentnosti se izdaje za jedan porezni period.
(3) Potvrda o rezidentnosti može se izdati:
a) nakon isteka poreznog perioda u svrhu ostvarivanja prava na povrat više plaćenog poreza (npr. “Potvrda

o rezidentnosti za porezni period 2023. godine” izdata u 2024. godini).
b) u toku poreznog perioda u svrhu ostvarivanja prava na umanjenje porezne obaveze ili izuzimanje od pla-

ćanja poreza (npr. “Potvrda o rezidentnosti za porezni period 2024. godine” izdata u 2024. godini).
c) u toku poreznog perioda ili nakon isteka poreznog perioda u svrhu dokazivanja statusa rezidentnosti u

Bosni i Hercegovini – Federacija Bosne i Hercegovine.
(4) Potvrda o rezidentnosti će se izdati:
a) licu koje se smatra stvarnim rezidentom Federacije u skladu s ovim pravilnikom,
b) licu koje se može smatrati stvarnim rezidentom Federacije u skladu s ovim pravilnikom, nakon provedene

procedure utvrđivanja ili promjene statusa rezidentnosti iz člana 21. ovog pravilnika,
c) licu koje se smatra potencijalnim rezidentom Federacije u skladu s ovim pravilnikom, nakon provedene

procedure utvrđivanja ili promjene statusa rezidentnosti iz člana 21. ovog pravilnika.
(5) Porezna uprava može ovjeriti i obrazac koji propisuje nadležni organ druge države sa kojom Bosna i

Hercegovina ima potpisan ili ratifikovan Ugovor o izbjegavanju dvostrukog oporezivanja u slučajevima kada bi
sama izdala Potvrdu o rezidentnosti kojom se dokazuje status rezidenta Federacije.

(6) Potvrda o rezidentnosti se izdaje na Obrascu COR-104 (A) za pravna lica, a na Obrascu COR-102 (A)
za fizička lica, za ostvarivanje prava koja proizlaze iz Ugovora o izbjegavanju dvostrukog oporezivanja, i to:

a) za umanjenje porezne obaveze, ili
b) izuzimanje od plaćanja poreza, ili
c) povrata više plaćenog poreza.

* Pravilnik je objavljen u ”Službenim novinama Federacije BiH”, broj 21/24 od 20. marta 2024. godine, a stupio je na snagu 28.
marta 2024. godine. Pravilnik je donijet na osnovu osnovu člana 34. stav (2) Zakona o porezu na dobit i člana 95. Zakona o
Poreznoj upravi Federacije Bosne i Hercegovine. 



(7) Potvrda o rezidentnosti se izdaje na Obrascu COR-104 (B) za pravna lica, a na Obrascu COR-102 (B)
za fizička lica, za ostvarivanje ovdje navedenih prava sa državama sa kojima Bosna i Hercegovina nema Ugovor
o izbjegavanju dvostrukog oporezivanja, i to:

a) za umanjenje porezne obaveze, ili
b) izuzimanje od plaćanja poreza, ili
c) povrata više plaćenog poreza.
(8) Potvrda o rezidentnosti se izdaje na Obrascu COR-104 (C) za pravna lica, a na Obrascu COR – 102 (C)

za fizička lica u svrhu dokazivanja statusa rezidentnosti Bosne i Hercegovine – Federacije BIH, za npr. zapo-
šljavanje, školovanje, stipendiranje, otvaranje računa u inostranstvu, nabavki, pravnih usluga i slično.”

Član 3.
Član 27. mijenja se i glasi:
“Član 27.
(Međunarodni postupak odlučivanja)
(1) Po zaprimljenom Obrascu ZCOR-101 ili ZCOR 103, Porezna uprava će odlučivati o rezidentnosti lica.

Ukoliko postoji indicija da je podnosilac zahtjeva dvojni rezident prema Ugovorima o izbjegavanju dvostrukog
oporezivanja i nema pribavljen dokaz od podnosioca zahtjeva od druge države ugovornice o rezidentnosti, Po-
rezna uprava odlučuje na osnovu testova iz člana 22. stav (2) ovog pravilnika. Ukoliko rezultati testova ukazuju
na dvojnu rezidentnost, Porezna uprava će pokrenuti međunarodni postupak utvrđivanja rezidentnosti.

(2) Nezavisno od stava (1) ovog člana, Porezna uprava može i po službenoj dužnosti pokrenuti međunarodni
postupak utvrđivanja rezidentnosti ukoliko ima saznanja da je rezident postao nerezident i obrnuto, ili u drugim
slučajevima.

(3) Međunarodni postupak utvrđivanja rezidentnosti Porezna uprava pokreće dostavljanjem zahtjeva za utvr-
đivanje rezidentnosti i rezultata testova iz člana 22. stav (2) ovog pravilnika prema Federalnom ministarstvu fi-
nansija, sa svim podacima i dokumentima neophodnim za odlučivanje.

(4) Međunarodni postupak utvrđivanja rezidentnosti može biti pokrenut i od druge države ugovornice, do-
stavljanjem zahtjeva za utvrđivanje rezidentnosti od strane Federalnog ministarstva finansija prema Poreznoj
upravi.

(5) U slučaju iz stava (4) ovog člana, Porezna uprava je dužna utvrditi rezidentnost lica primjenom testova
iz člana 22. stav (2) ovog pravilnika i dostaviti Federalnom ministarstvu finansija prijedlog rezidentnosti, rezultate
testova sa svim podacima i dokumentima.

(6) Kada poznate okolnosti ne budu omogućile utvrđivanje statusa lica kao rezidenta ili nerezidenta, smatrat
će se nepromijenjenim sve dok okolnosti ne postanu jasne.

(7) Nakon provedenog međunarodnog dogovora, Federalno ministarstvo finansija dostavlja Poreznoj upravi
odluku o rezidentnosti lica kao rezidenta ili nerezidenta. Porezna uprava će evidentirati rezidentnost odnosno
nerezidentnost lica u porezne svrhe u svojim evidencijama, i o istom obavijestiti lice.

(8) Tokom trajanja postupka međunarodnog odlučivanja takvo lice će Porezna uprava smatrati rezidentom.
Za obaveze za povrat poreza koje nastanu promjenom u međunarodnom odlučivanju, Porezna uprava će utvrditi
pravo na povrat rješenjem i dostaviti poreznom obvezniku i nadležnom kantonalnom ministarstvu finansija.”

Član 4.
(Stupanje na snagu)

Ovaj Pravilnik stupa na snagu osmog dana od dana objavljivanja u “Službenim novinama Federacije BiH”.

ANEX 1: Uputstvo za popunjavanje Zahtjeva za izdavanje potvrde o
rezidentnosti fizičkih lica (Obrazac ZCOR 101)

1. Ukoliko je fizičkom licu potrebna Potvrda o rezidentnosti u svrhu primjene Ugovora o izbjegavanju
dvostrukog oporezivanja koje Bosna i Hercegovina ima potpisane sa drugim državama, dužno je navesti svrhu
izdavanja Potvrde o rezidentnosti upisivanjem X ili √ u jednu od ponuđenih opcija.

Porezna uprava Federacije Bosne i Hercegovine (u daljem tekstu: Porezna uprava) će odbiti izdavanje
Potvrde o rezidentnosti ukoliko Bosna i Hercegovina nema potpisan Ugovor o izbjegavanju dvostrukog
oporezivanja sa državom koja je navedena u Zahtjevu.

Bosna i Hercegovina ima potpisane Ugovore o izbjegavanju dvostrukog oporezivanja sa sljedećim državama:
Albanija, Alžir, Austrija, Azerbejdžan, Belgija, Češka Republika, Finska, Francuska, Grčka, Hrvatska,

Holandija, Iran, Irska, Italija, Jordan, Kuvajt, Katar, Kina, Kipar, Mađarska, Malezija, Makedonija, Crna Gora,
Moldavija, Norveška, Njemačka, Pakistan, Poljska, Rumunija, Slovačka, Slovenija, Srbija, Španija, Švedska,
Šri Lanka, Turska, Ujedinjeni Arapski Emirati, Velika Britanija i Sjeverna Irska.

2. Ukoliko je licu potrebna Potvrda o rezidentnosti u svrhu umanjenja porezne obaveze, ili izuzimanja od
plaćanja poreza ili povrat poreza u državi sa kojom Bosna i Hercegovina nema Ugovor o izbjegavanju dvostrukog
oporezivanja, dužno je navesti svrhu izdavanja Potvrde o rezidentnosti upisivanjem X ili √ u jednu od ponuđenih
opcija i naziv države.

3. Ukoliko je fizičkom licu potrebna Potvrda o rezidentnosti u svrhu kao što je zaposlenje, školovanje,
stipendiranje, otvaranje računa u inostranstvu i sl., dužno je navesti svrhu i državu. Porezna uprava može odbiti
izdavanje Potvrde o rezidentnosti ukoliko lice nije navelo svrhu ili se navedena svrha odnosi na tačku 1 ili 2.

4. “Kalendarska godina za koju se traži potvrda o rezidentnosti” upisuje se godina u kojoj je ostvaren ili će
biti ostvaren dohodak koji je predmet Zahtjeva za izdavanje potvrde o rezidentnosti za porezni period.

5. Lični podaci:
5.1. “Ime i prezime” navodi se puno ime i prezime fizičkog lica kako je navedeno na ličnoj karti izdanoj od

strane nadležnog organa za unutrašnje poslove u Bosni i Hercegovini.
5.2. “JMB” navodi se jedinstveni matični broj građanina za državljane Bosne i Hercegovine, a za

nerezidentna fizička lica navodi se broj koji je dodijeljen od strane Porezne uprave za nerezidenta - (NJIB).
5.3. “Državljanstvo BiH” zaokružiti DA ukoliko lice ima državljanstvo BiH, a NE ukoliko lice nema

državljanstvo BiH.
5.4. “Adresa prebivališta u BiH” navodi se adresa prebivališta upisana u CIPS prijavi, i potrebno je unijeti

naziv i broj ulice i općinu/grad u BiH.
5.5. “Adresa boravišta u BiH” navodi se adresa boravišta upisana u CIPS prijavi, i potrebno je unijeti naziv

i broj ulice i općinu/grad u BiH.
NAPOMENA: Ukoliko lice ima prebivalište ili boravište, unosi samo adresu koju ima.
5.6. “Drugo državljanstvo i koje” popunjava se u slučaju kada lice ima državljanstvo druge države. U

slučaju da lice ime dvojno državljanstvo, pored državljanstva BiH upisuje i to drugo državljanstvo.
5.7. “Broj pasoša” popunjava se broj pasoša koji je trenutno važeći.
5.8. “Adresa prebivališta van BiH” upisuje se adresa prebivališta upisana u dokumentu druge države, i

potrebno je unijeti naziv i broj ulice i općinu/grad i državu.
5.9. “Adresa boravišta van BiH” upisuje se adresa boravišta upisana u dokumentu druge države i potrebno

je unijeti naziv i broj ulice i općinu/grad i državu.
NAPOMENA: Ukoliko lice ima prebivalište ili boravište, unosi samo adresu koju ima. Lica koja imaju

prebivalište ili boravište u drugoj državi, dostavljaju uz ovaj Zahtjev i kopiju dokumenta druge države (npr. lična
karta, pasoš) na kojem je navedena adresa.

6. Podaci o zaposlenju - upisuju se podaci o trenutnom poslodavcu neovisno da li se nalazi na ili van
teritorije Federacije Bosne i Hercegovine.

6.1. "Naziv poslodavca" upisuje se puni naziv poslodavca, organizacioni oblik i sjedište. Naziv poslodavca
se upisuje i ukoliko je lice zaposleno kod inostranog poslodavca, van teritorije BiH.

6.2. "Adresa poslodavca" upisuje se naziv i broj ulice i općina/grad i država.
6.3. "Datum zaposlenja" upisuje se datum početka zaposlenja koji još traje.
NAPOMENA: Ukoliko lice ima poslodavca van teritorije BiH, dostavlja i ugovor o radu ili ekvivalent tom

ugovoru koji je važio ili važi u periodu za koji se podnosi zahtjev
7. Podaci o dohotku - upisuju se podaci o iznosima (ostvareni ili očekivani) za koje će se prema Ugovoru

o izbjegavanju dvostrukog oporezivanja tražiti povrat poreza u drugoj državi ugovornici ili umanjenje porezne
obaveze ili izuzeće od plaćanja poreza.

NAPOMENA: Ukoliko lice traži potvrdu o rezidentnosti za tekući porezni period u svrhu umanjenja porezne

obaveze ili izuzeća od plaćanja poreza, upisuju očekivani iznos dohotka u kategoriju Prihoda, a iznos Poreza i
Rashoda ne mora unijeti. Ukoliko lice traži potvrdu o rezidentnosti za prethodni porezni period u svrhu povrata
poreza u drugoj državi ugovornici, upisuje ostvareni iznos dohotka u kategoriju Prihodi, a iznosi Poreza i Rashoda
se moraju unijeti.

7.1. Dohodak od nesamostalne djelatnosti uključuje dohodak koji je lice ostvarilo ili očekuje ostvariti
obavljanjem nesamostalne djelatnosti za poslodavca čije je sjedište van teritorije Bosne i Hercegovine. Fizičko
lice je sa inostranim poslodavcem zasnovalo radni odnos.

7.1.1. “Plaća i koristi” uključuje iznose plaće koje je fizičko lice primilo ili očekuje primiti od inostranog
poslodavca, a koji su navedeni u ugovorima o radnom odnosu sa tim poslodavcem, kao i one iznose koji nisu
navedeni, a proizlaze iz radnog odnosa. U kolonu “Prihod” upisuje se iznos Bruto plaće prema Ugovoru o radu,
u kolonu “Rashod” upisuju je rashodi koji se priznaju tom licu prema Ugovoru o radu. U kolonu “Dohodak”
upisuje se iznos koji je fizičko lice primilo ili očekuje primiti za svoj rad (Iznos isplate). U kolonu “Porez na
dohodak” upisuje se iznos poreza na dohodak ili sličnog poreza koji je plaćen toj državi ugovornici. Kolone
“Dohodak” i “Porez na dohodak” su obavezne za unos.

7.2. Dohodak od samostalne djelatnosti uključuje dohodak koji je lice ostvarilo ili očekuje ostvariti
obavljanjem samostalne djelatnosti za poslodavca čije je sjedište van teritorije Bosne i Hercegovine. Fizičko
lice sa inostranim poslodavcem nije zasnovalo radni odnos, već obavlja privremene i povremene poslove za tog
poslodavca.

7.2.1. “Naknade upravi” uključuju primanja po osnovu obavljanja samostalne djelatnosti za poslodavca u
svojstvu članova skupština i nadzornih odbora privrednih društava i upravnih odbora. U kolonu “Prihod” upisuje
se bruto iznos, u kolonu “Rashod” upisuju se rashodi koji se priznaju tom licu. U kolonu “Dohodak” upisuje se
iznos koji je fizičko lice primilo ili očekuje primiti (Iznos isplate). U kolonu “Porez na dohodak” upisuje se
iznos poreza na dohodak ili sličnog poreza koji je plaćen toj državi ugovornici. Kolone “Dohodak” i “Porez na
dohodak” su obavezne za unos.

7.2.2. “Ostalo” uključuje iznose primanja koje je fizičko lice primilo ili očekuje primiti od inostranog
poslodavca, a koji nisu uključeni u “Autorske naknade”. U kolonu “Prihod” upisuje se bruto iznos, u kolonu
“Rashod” upisuju se rashodi koji se priznaju tom licu. U kolonu “Dohodak” upisuje se iznos koji je fizičko lice
primilo ili očekuje primiti (Iznos isplate). U kolonu “Porez na dohodak” upisuje se iznos poreza na dohodak ili
sličnog poreza koji je plaćen toj državi ugovornici. Kolone “Dohodak” i “Porez na dohodak” su obavezne za unos.

7.3. Dohodak od ulaganja kapitala uključuje dohodak koji je lice ostvarilo ili očekuje ostvariti ulaganjem
kapitala u drugoj državi ugovornici na ime dividende, kamate ili drugog sličnog oblika isplate.

7.3.1. “Dividenda” uključuje svaki dohodak od dionica, osnivačkih prava ili drugih prava, koja ne predstavljaju
potraživanja duga, obuhvaćenih profitom, kao i prihod od ostalih korporativnih prava koja su predmet istog poreznog
tretmana kao i prihod od dionica prema zakonima države u kojoj je lice koje vrši raspodjelu dividende rezident. U
kolone “Prihod” i “Rashod” upisuje se nula (0). U kolonu “Dohodak” upisuje se iznos koji je fizičko lice primilo
ili očekuje primiti (Iznos isplate), a u kolonu “Porez na dohodak” upisuje se iznos poreza na dohodak ili sličnog
poreza koji je plaćen toj državi ugovornici na dividendu. Kolone “Dohodak” i “Porez na dohodak” su obavezne za
unos ukoliko je dividenda oporeziva u toj državi ugovornici.

7.3.2. “Kamata” uključuje svaki dohodak od potraživanja duga bilo koje vrste, bilo da je ili neosigurano
hipotekom ili bilo da podrazumijeva ili ne pravo učešća u profitu dužnika, te posebno, prihod odnosno dohodak od
državnih vrijednosnih papira i prihod odnosno dohodak od obveznica ili zadužnica, uključujući pripadajuće premije
i nagrade iz takvih vrijednosnih papira, obveznica ili zadužnica. Kazne za zakašnjelu isplatu ili zatezne kamate se
ne uključuju. U kolone “Prihod” i “Rashod” upisuje se nula (0). U kolonu “Dohodak” upisuje se iznos koji je fizičko
lice primilo ili očekuje primiti (Iznos isplate), a u kolonu “Porez na dohodak” upisuje se iznos poreza na dohodak
ili sličnog poreza koji je plaćen toj državi ugovornici na kamatu. Kolone “Dohodak” i “Porez na dohodak” su
obavezne za unos ukoliko je kamata oporeziva u toj državi ugovornici.

7.3.3. “Ostalo” uključuje svaki dohodak od ulaganja kapitala, a nije kamata ili dividenda. U kolone “Prihod”
i “Rashod” upisuje se nula (0). U kolonu “Dohodak” upisuje se iznos koji je fizičko lice primilo ili očekuje primiti
(Iznos isplate). U kolonu “Porez na dohodak” upisuje se iznos poreza na dohodak ili sličnog poreza koji je plaćen
toj državi ugovornici. Kolone “Dohodak” i “Porez na dohodak” su obavezne za unos.

7.4. Dohodak od imovine i imovinskih prava uključuje svaki dohodak ostvaren ili se očekuje da bude
ostvaren iznajmljivanjem nepokretne imovine (zgrade, zemljišta i dr.), otuđenjem nekretnina i iznajmljivanjem
opreme, transportnih vozila i druge pokretne imovine ukoliko iznajmljeni predmeti ne služe za obavljanje
samostalne djelatnosti, kao i svaki dohodak od imovinskih prava koji uključuje prihode od otuđenja, odnosno
prodaje, ustupanja, zamjene ili drugog prijenosa, uz naknadu, autorskih prava, patenata, licenci, franšiza i ostale
imovine koja se sastoji samo od prava.

7.4.1. “Pokretna imovina” uključuje svaki dohodak po osnovu otuđenja/prodaje/prijenosa pokretne imovine
koja je u vlasništvu fizičkog lica, a na koju je u inostranstvu plaćen porez. U kolone “Prihod” i “Rashod” upisuje
se nula (0). U kolonu “Dohodak” upisuje se iznos koji je fizičko lice primilo ili očekuje primiti (Iznos isplate).
U kolonu “Porez na dohodak” upisuje se iznos poreza na dohodak ili sličnog poreza koji je plaćen toj državi

ugovornici. Kolone “Dohodak” i “Porez na dohodak” su obavezne za unos.
7.4.2. “Autorski honorar” uključuje svaki dohodak koji se primi kao naknada za korištenje, ili pravo na

korištenje, autorskih prava književnog, umjetničkog ili naučnog rada, uključujući kinematografske filmove ili
filmove ili trake koje se koriste u radijskom i televizijskom emitiranju, svih izuma, zaštitnih znakova, dizajna ili
modela, planova, tajnih formula ili procesa za informacije koje se tiču industrijskog, komercijalnog ili naučnog
iskustva. U kolonu “Prihod” upisuje se bruto iznos, u kolonu “Rashod” upisuju se rashodi koji se priznaju tom
licu. U kolonu “Dohodak” upisuje se iznos koji je fizičko lice primilo ili očekuje primiti (Iznos isplate). U kolonu
“Porez na dohodak” upisuje se iznos poreza na dohodak ili sličnog poreza koji je plaćen toj državi ugovornici.
Kolone “Dohodak” i “Porez na dohodak” su obavezne za unos.

7.4.3. “Kapitalna dobit” uključuje svaki dohodak po osnovu otuđenja/prodaje/prijenosa ili iznajmljivanje
nepokretne imovine koja je u vlasništvu fizičkog lica, kao i svaki dohodak po osnovu otuđenja/prodaje/prijenosa
učešća u osnivačkom kapitalu (dionice ili udjeli u kapitalu), a na koji je u inostranstvu plaćen porez. U kolonu
“Prihod” upisuje se bruto iznos, u kolonu “Rashod” upisuju je rashodi koji se priznaju tom licu. U kolonu
“Dohodak” upisuje se iznos koji je fizičko lice primilo ili očekuje primiti (Iznos isplate). U kolonu “Porez na
dohodak” upisuje se iznos poreza na dohodak ili sličnog poreza koji je plaćen toj državi ugovornici. Kolone
“Dohodak” i “Porez na dohodak” su obavezne za unos.

7.5. Ostali dohodak uključuje ostali dohodak koji je lice ostvarilo ili očekuje da ostvari van teritorije Bosne
i Hercegovine, a nije uključen u dohodak od nesamostalne djelatnosti, dohodak od samostalne djelatnosti,
dohodak od ulaganja kapitala i dohodak od imovine i imovinskih prava.

7.5.1. “Penzija” uključuje penzije i druga slična primanja rezidenta ugovorne države u pogledu bivšeg
zaposlenja. U kolone “Prihod” i “Rashod” upisuje se nula (0). U kolonu “Dohodak” upisuje se iznos koji je
fizičko lice primilo ili očekuje primiti (Iznos isplate), a u kolonu “Porez na dohodak” upisuje se iznos poreza na
dohodak ili sličnog poreza koji je plaćen toj državi ugovornici na penziju. Kolone “Dohodak” i “Porez na
dohodak” su obavezne za unos ukoliko je penzija oporeziva u toj državi ugovornici.

7.5.2. “Javne usluge” uključuju plaće, naknade i druga slična primanja, izuzev penzije, koju plaća ugovorna
država ili njena lokalna vlast pojedincu u vezi sa uslugama pruženim toj državi ili vlasti. U kolonu “Prihod”
upisuje se iznos Bruto plaće prema Ugovor o radu, u kolonu “Rashod” upisuju se rashodi koji se priznaju tom
licu prema Ugovoru o radu. U kolonu “Dohodak” upisuje se iznos koji je fizičko lice primilo ili očekuje primiti
za svoj rad (Iznos isplate). U kolonu “Porez na dohodak” upisuje se iznos poreza na dohodak ili sličnog poreza
koji je plaćen toj državi ugovornici. Kolone “Dohodak” i “Porez na dohodak” su obavezne za unos.

7.5.3. “Ostali” uključuje sve ostale vrste dohotka rezidenta ugovorne države nastali u drugoj državi
ugovornici, a nisu obuhvaćeni u drugim dohocima.

7.6. UKUPAN DOHODAK upisuju se zbrojeni iznosi po kolonama “Prihod”, “Rashod”, “Dohodak” i
“Porez na dohodak”.

8. Potpis - lica koje predaje Zahtjev za izdavanje potvrde o rezidentnosti. Datum predaje Zahtjeva Poreznoj
upravi. Mail i broj telefona su obavezni za unos.

ANEX 2: Uputstvo za popunjavanje Zahtjeva za izdavanje potvrde o
rezidentnosti pravnih lica (Obrazac ZCOR 103)

1. Ukoliko je pravnom licu potrebna Potvrda o rezidentnosti u svrhu primjene Ugovora o izbjegavanju
dvostrukog oporezivanja koje Bosna i Hercegovina ima potpisane sa drugim državama, dužno je navesti svrhu
izdavanja Potvrde o rezidentnosti upisivanjem X ili √ u jednu od ponuđenih opcija.

Porezna uprava Federacije Bosne i Hercegovine (u daljem tekstu: Porezna uprava) će odbiti izdavanje
Potvrde o rezidentnosti ukoliko država Bosna i Hercegovina nema potpisan Ugovor o izbjegavanju dvostrukog
oporezivanja sa državom koja je navedena u Zahtjevu.

Bosna i Hercegovina ima potpisane Ugovore o izbjegavanju dvostrukog oporezivanja sa sljedećim državama:
Albanija, Alžir, Austrija, Azerbejdžan, Belgija, Češka Republika, Finska, Francuska, Grčka, Hrvatska,

Holandija, Iran, Irska, Italija, Jordan, Kuvajt, Katar, Kina, Kipar, Mađarska, Malezija, Makedonija, Crna Gora,
Moldavija, Norveška, Njemačka, Pakistan, Poljska, Rumunija, Slovačka, Slovenija, Srbija, Španija, Švedska,
Šri Lanka, Turska, Ujedinjeni Arapski Emirati, Velika Britanija i Sjeverna Irska.

2. Ukoliko je licu potrebna Potvrda o rezidentnosti u svrhu umanjenja porezne obaveze, ili izuzimanja od
plaćanja poreza ili povrat poreza u državi sa kojom Bosna i Hercegovina nema Ugovor o izbjegavanju dvostrukog
oporezivanja, dužno je navesti svrhu izdavanja Potvrde o rezidentnosti upisivanjem X ili √ u jednu od ponuđenih
opcija i naziv države.

3. Ukoliko je pravnom licu potrebna Potvrda o rezidentnosti u svrhu kao što je otvaranje računa u
inostranstvu, pravne usluge, javne nabavke i sl. dužno je navesti svrhu i državu. Porezna uprava može odbiti
izdavanje Potvrde o rezidentnosti ukoliko lice nije navelo svrhu ili se navedena svrha odnosi na tačku 1 ili 2.

4. “Kalendarska godina za koju se traži potvrda o rezidentnosti” upisuje se godina u kojoj je ostvarena ili će
biti ostvarena dobit odnosno prihod koji je predmet Zahtjeva za izdavanje potvrde o rezidentnosti za porezni period.

5. Podaci o pravnom licu:
5.1. “Naziv pravnog lica” navodi se puni naziv pravnog lica kako je navedeno na zvaničnim dokumentima

tog pravnog lica uključujući organizacioni oblik tog pravnog lica.
5.2. “Adresa sjedišta” navodi se adresa sjedišta pravnog lica, a koja sadrži: naziv i broj ulice, grad i državu.
5.3. “JIB” navodi se jedinstveni identifikacioni broj poreznog obveznika dodijeljen od strane Porezne uprave.
6. Podaci o prihodu - upisuju se podaci o iznosima (ostvareni ili očekivani) za koje će se prema Ugovoru

o izbjegavanju dvostrukog oporezivanja tražiti povrat poreza u drugoj državi ugovornici ili umanjenje porezne
obaveze ili izuzeće od plaćanja poreza.

NAPOMENA: Ukoliko lice traži potvrdu o rezidentnosti za tekući porezni period u svrhu umanjenja porezne
obaveze ili izuzeća od plaćanja poreza, upisuje očekivani iznos dobiti. Ukoliko lice traži potvrdu o rezidentnosti
za prethodni porezni period u svrhu povrata poreza u drugoj državi ugovornici, upisuje ostvareni iznos dobiti.

6.1. “Prihod od dividendi” uključuje svaki prihod od dionica, osnivačkih prava ili drugih prava, koja ne
predstavljaju potraživanja duga, obuhvaćenih profitom, kao i prihod od ostalih korporativnih prava koja su
predmet istog poreznog tretmana kao i prihod od dionica prema zakonima države u kojoj je lice koje vrši
raspodjelu dividende rezident. U kolonu “Prihod” upisuje se iznos koji je pravno lice primilo ili očekuje primiti
(Iznos isplate), a u kolonu “Porez po odbitku” upisuje se iznos poreza na dobit/poreza po odbitku ili sličnog
poreza koji je plaćen toj državi ugovornici na dividendu. Kolone “Prihod” i “Porez na odbitku” su obavezne za
unos ukoliko je dividenda oporeziva u toj državi ugovornici.

6.2. “Prihod od kamate” uključuje svaki prihod od potraživanja duga bilo koje vrste, bilo da je ili ne
osigurano hipotekom ili bilo da podrazumijeva ili ne pravo učešća u profitu dužnika, te posebno, prihod odnosno
dohodak od državnih vrijednosnih papira i prihod odnosno dohodak od obveznica ili zadužnica, uključujući
pripadajuće premije i nagrade iz takvih vrijednosnih papira, obveznica ili zadužnica. Kazne za zakašnjelu isplatu
ili zatezne kamate se ne uključuju. U kolonu “Prihod” upisuje se iznos koji je pravno lice primilo ili očekuje
primiti (Iznos isplate), a u kolonu “Porez po odbitku” upisuje se iznos poreza na dobit/poreza po odbitku ili
sličnog poreza koji je plaćen toj državi ugovornici na kamatu. Kolone “Prihod” i “Porez na odbitku” su obavezne
za unos ukoliko je kamata oporeziva u toj državi ugovornici.

6.3. “Prihod od autorske naknade” uključuje svaki prihod koji se primi kao naknada za korištenje, ili pravo
na korištenje, autorskih prava književnog, umjetničkog ili naučnog rada, uključujući kinematografske filmove
ili filmove ili trake koje se koriste u radijskom i televizijskom emitiranju, svih izuma, zaštitnih znakova, dizajna
ili modela, planova, tajnih formula ili procesa za informacije koje se tiču industrijskog, komercijalnog ili naučnog
iskustva. U kolonu “Prihod” upisuje se iznos koji je pravno lice primilo ili očekuje primiti (Iznos isplate), a u
kolonu “Porez po odbitku” upisuje se iznos poreza na dobit/poreza po odbitku ili sličnog poreza koji je plaćen
toj državi ugovornici na autorsku naknadu. Kolone “Prihod” i “Porez na odbitku” su obavezne za unos ukoliko
je autorska naknada oporeziva u toj državi ugovornici.

6.4. “Dobit od stalne poslovne jedinice” uključuje iznos dobiti stalne poslovne jedinice, a na koju je u
inostranstvu plaćen porez. U kolonu “Prihod” upisuje se iznos koji je pravno lice primilo ili očekuje primiti
(Iznos isplate), a u kolonu “Porez po odbitku” upisuje se iznos poreza na dobit/poreza po odbitku ili sličnog
poreza koji je plaćen toj državi ugovornici na taj prihod. Kolone “Prihod” i “Porez na odbitku” su obavezne za
unos ukoliko je ovaj prihod oporeziv u toj državi ugovornici.

6.5. “Prihod od pokretne imovine” uključuje svaki prihod po osnovu otuđenja/prodaje/prijenosa pokretne
imovine koja je u vlasništvu pravnog lica, a na koji je u inostranstvu plaćen porez. U kolonu “Prihod” upisuje se
iznos koji je pravno lice primilo ili očekuje primiti (Iznos isplate), a u kolonu “Porez po odbitku” upisuje se iznos
poreza na dobit/poreza po odbitku ili sličnog poreza koji je plaćen toj državi ugovornici na taj prihod. Kolone
“Prihod” i “Porez na odbitku” su obavezne za unos ukoliko je ovaj prihod oporeziv u toj državi ugovornici.

6.6. “Prihod od kapitalne dobiti” uključuje svaki prihod po osnovu otuđenja/prodaje/prijenosa ili
iznajmljivanja nepokretne imovine koja je u vlasništvu pravnih lica, kao i svaki prihod po osnovu
otuđenja/prodaje/prijenosa učešća u osnivačkom kapitalu (dionice ili udjeli u kapitalu), a na koju je u inostranstvu
plaćen porez. U kolonu “Prihod” upisuje se iznos koji je pravno lice primilo ili očekuje primiti (Iznos isplate),
a u kolonu “Porez po odbitku” upisuje se iznos poreza na dobit/poreza po odbitku ili sličnog poreza koji je plaćen
toj državi ugovornici na taj prihod. Kolone “Prihod” i “Porez na odbitku” su obavezne za unos ukoliko je ovaj
prihod oporeziv u toj državi ugovornici.

6.7. “Ostali prihod” uključuje sve ostale vrste prihoda rezidenta ugovorne države nastale u drugoj državi
ugovornici, a nisu obuhvaćeni u drugim pobrojanim prihodima.

6.8. “UKUPAN PRIHOD” upisuju se zbrojeni iznosi po kolonama “Prihod” i “Porez po odbitku”.
7. Potpis odgovornog lica koje predaje Zahtjev za izdavanje potvrde o rezidentnosti i Pečat pravnog

lica. Datum predaje Zahtjeva Poreznoj upravi. Mail i broj telefona su obavezni za unos.

